
Numri i lëndës: 2018:018338 

Datë: 16.06.2022 

Numri i dokumentit:     03140252 

 

P.nr.10/2018 

 

     NË EMËR TË POPULLIT 

 

GJYKATA THEMELORE NË GJILAN – DEGA NOVOBËRDË, Departamenti i 

Përgjithshëm, si gjykatë penale e shkallës parë, përmes gjyqtarit të vetëm gjykues Ramiz 

Azizi, me bashkëpunëtoren profesionale Shqipe Latifi, në lëndën penale kundër të pandehurit 

S.Shnga Gjilani për shkak të dyshimit të bazuar mirë se ka kryer veprën penale vjedhje pylli 

nga neni 358 paragrafi 1 të Kodit penal të Republikës së Kosovës (në tekstin e mëtutjeshëm 

KPRK-së), në bazë të aktakuzës së Prokurorisë Themelore në Gjilan – Departamenti i 

Përgjithshëm PP.II.nr.294/2018 të datës 28.02. të vitit 2018, të cilin e përfaqëson prokurorja e 

shtetit Kujtesa Fazliu, pas mbajtjes së shqyrtimit fillestar dhe publik më datën 26 maj të vitit 

2022 nxjerr dhe në prani të prokurorit të shtetit dhe të pandehurit, në të njëjtën ditë, publikisht 

shpall këtë, 

 

A K T GJ Y K I M 

 

I pandehuri S.Sh nga i ati Sh. dhe e ëma Z. – me mbiemër të vajzërisë H., i lindur më ... në 

fshatin ., Komuna Bujanovcit, me vendbanim në Gjilan., posedues i lejes së njoftimit me 

numër personal të letërnjoftimi ., shqiptar, shtetas i Republikës së Kosovës, i martuar, baba i 

katër fëmijëve, ka kryer shkollën e mesme, me gjendje të varfër ekonomike, është njoftuar se 

është i detyruar ta lajmëroj gjykatën për çdo ndërrim eventual të vendbanimit përkatësisht të 

vendqëndrimit të tij nën kërcënim të pasojave ligjore. 

 

 

Ë sh t ë   f a j t o r 

 

sepse më datë 14.01.2018, rreth orës 16:30 min, në territorin e fshatit ., Komuna e Novobërdës, 

në pyllin  e pronës shtetërore, në vendin e quajtur “Savina Gllava”, i pandehuri me qëllim të 

kundërligjshëm pasur për vete, ka vjedhur dru, në a të mënyrë që mesharë motorike ka prerë 95 

copa trungje të llojit bung, me diametër në cung ., në lartësi të drurit 13 cm, me gjatësi prej 5 

m, me vëllim të përgjithshëm prej 3.14 m3, në këtë mënyrë i pandehuri me veprimet e veta të 

dëmtuarës APK-së në Novobërdë  i ka shkaktuar dëm material në shumë prej 401.90€. 

 

- me çka ka kryer veprën penale vjedhje pylli  nga neni 358 paragrafi 1 të KPRK-s. 

 

 

Andaj, gjykata në bazë të dispozitave të cituara dhe neneve 4, 7, 17, 21, 38, 46, 47, 48, lidhur 

me nenin nenit 50, 51, 69, 70, 71 paragrafi 1 nënparagrafi 1.2 dhe 1.3. dhe nenit 72 paragrafi 1 

nënparagrafi  1.7 dhe 1.8 të KPRK-s, si dhe nenit 365 lidhur me nenin  248 të Kodit të 

Procedurës Penale (në tekstin e mëtutjeshëm KPP-s), të pandehurit në fjalë i shqipton. 

 

 

DËNIM ME KUSHT  

 

I. Të njëjtit i cakton dënim me burgim në kohëzgjatje prej 6 (gjashtë) muajve duke 

urdhëruar në të njëjtën kohë që ky dënim mos të ekzekutohet nëse të pandehurit gjatë kohës 

së verifikimit prej një (1) viti, duke filluar nga dita pasuese e plotfuqishmërisë së këtij 

aktgjykimi, nuk kryen vepër tjetër penale, nën kërcënim të revokimit të tij në kuptim të nenit 

50 dhe 51 të KPRK-s. 

 

II. E dëmtuara APK në Novobërdë për realizimin e kërkesës pasurore-juridike udhëzohen në 

kontest të rregullt juridiko-civil. 

 

III. DETYROHET i pandehuri në fjalë që në emër të shpenzimeve të procedurës penale 

përkatësisht paushallit gjyqësor të paguaj shumën prej tridhjetë (30) Euro si dhe në emër të 

taksës për kompensimin e viktimave të krimit shumën prej tridhjetë (30) Euro, të gjitha në afat 

prej 15 ditëve nga dita pasuese e plotfuqishmërisë së këtij aktgjykimi, nën kërcënim të 

përmbarimit të dhunshëm. 

 

A r s y e t i m 

1.Rrjedha e çështjes 

 

Prokuroria Themelore në Gjilan, Departamenti i Përgjithshëm, me datë 05.03.2018 ka ngritur 

aktakuzën PP.II.nr.294/2018, kundër të pandehurit S.Shnga Gjilani për shkak të dyshimit të 

bazuar mirë se ka kryer veprën penale vjedhje pylli nga neni 358 paragrafi 1 të Kodit penal të 

Republikës së Kosovës (në tekstin e mëtutjeshëm KPRK-së) dhe ka kërkuar qe i njëjti te 

shpallet fajtor sipas ligjit. 

 

Gjyqtari i vetëm gjykues me datë 23.05.2022, ka mbajtur shqyrtimin fillestar në të cilin kanë 

qenë prezent prokurorja e shtetit Kujtesa Fazliu, i pandehuri i lartcekur, i pandehuri pas leximit 

të aktakuzës nga ana e prokurorit, ka deklaruar se e ka kuptuar në tërësi aktakuzën dhe veprën 

penale për të cilën akuzohet dhe se e pranon fajësinë për kryerjen e kësaj vepre penale. 

 

2.Vlerësimi i pranimit të fajësisë 

 

Gjykata pas dëgjimit të palëve ka marrë aktvendim me të cilin ka pranuar fajësinë e të  

pandehurit për veprën penale për të cilën akuzohen ngase ka konstatuar se janë plotësuar gjitha 

kushtet ligjore për një gjë të tillë në kuptim të nenit 248 paragrafi 1 nën paragrafi 1.1, 1.2, 1.3 

dhe 1.4 të KPP-ës dhe nenit 326 të KPP-ës. 

Në këtë aspekt gjykata ka konstatuar se i pandehuri e kanë kuptuar drejtë natyrën dhe pasojat e 

pranimit të fajësisë, se pranimi i fajësisë është bërë vullnetarisht, se i pandehuri, nuk ka qenë i 

detyruar ose i shtrënguar në asnjë mënyrë që të pranoj fajësinë, se pranimi i fajësisë mbështet 

në faktet e çështjes të cilat i përmban aktakuza dhe se aktakuza nuk përmban ndonjë shkelje 

ligjore e as gabime faktike. 

 

 

3.Gjendja faktike e vërtetuar 

Duke u bazuar në të lartcekurat, gjyqtari i vetëm gjykues vërtetoi këtë gjendje faktike se i 

pandehuri S.Shnga Gjilani për shkak të dyshimit të bazuar mirë se ka kryer veprën penale 

vjedhje pylli nga neni 358 paragrafi 1 të KPRK-së, në vendin kohën dhe mënyrën e përshkruar 

si në dispozitiv të këtij aktgjykimi. 

 

4.Shqiptimi i dënimit në harmoni me peshën e veprës penale dhe me shkallën e 

përgjegjësisë penale të akuzuarit dhe qëllimi i dënimit të shqiptuar 

 

Sipas bindjes së gjyqtarit të vetëm gjykues, dënimi i shqiptuar ndaj të pandehurit të lartcekur 

duke i marr parasysh rrethanat e përmendura më lartë është dënim i drejtë dhe në harmoni me 

peshën e veprës penale dhe shkallën e përgjegjësisë së të pandehurit. 

Gjyqtari po ashtu ka konstatuar se me këtë dënim mund të arrihet edhe qëllimi i dënimit nga 

neni 38 të KPRK-së, i cili konsiston në parandalimin e të pandehurit nga kryerja e veprës 

penale dhe rehabilitimin e tij, parandalimin e personave të tjerë nga kryerja e veprave penale, 

shprehja e gjykimit shoqëror për veprën penale dhe ngritjen e moralit dhe forcimin e detyrimit 

për respektimin e ligjit. 

 

 

5.Vendimi mbi shpenzimet e procedurës penale 

 

Duke pasur parasysh natyrën e kësaj çështje penale dhe gjendjen financiare të akuzuarve 

gjyqtari i vetëm gjykues duke u bazuar në nenin 451 paragrafi 1 të KPP-ës, ka vendosur që të 

pandehurit ti obligojë ti paguajë shpenzimet procedurale sipas përllogaritjes përfundimtare nga 

ana e gjykatës dhe paushallin gjyqësor në shumën prej 30 € (tridhjetë euro),  si dhe shumën 

prej 30 € (tridhjetë euro) për kompensimin e viktimave të krimit, te gjitha këto në afat prej 15 

(pesëmbëdhjetë) ditëve pas plotfuqishmërisë së këtij aktgjykimi, nën kërcënimin e përmbarimit 

të dhunshëm. 

Andaj duke u bazuar në të lartcekura gjykata vendosi si në dispozitiv të këtij aktgjykimi. 

 

6.Vendimi lidhur me kërkesën pasurore juridike 

 

Duke pasur parasysh se në dispozitivin e aktakuzës është cekur vlera e dëmit mirëpo lidhur me 

llogaritjen e këtij dëmi nuk ka ndonjë ekspertizë të veçantë  e as  ndonjë provë konkrete përmes 

të cilës gjykata do të bindej për vlerën e saj por e njëjta është bërë në bazë të deklarimit të të 

dëmtuarit dhe si rrjedhojë gjykata konsideron se të njëjtat nuk ofrojnë bazë të mjaftueshme për 

gjykimin e plotë e as të përsëritshëm të kërkesës pasurore juridike andaj edhe bazuar në nenin 

463 paragrafi 1 dhe 2 të KPP-ës, të dëmtuarin e lartcekur për realizimin e kërkesës pasurore 

juridike e udhëzoi në kontest të rregullt juridiko civil. 

 

7. Përfundimet e nxjerra nga gjykata 

 

Gjykata pas vlerësimit të provave të bashkangjitura aktit akuzues lëndor ka vërtetuar se në 

veprimet e të pandehurit përmbushen të gjitha elementet e figurës së veprës penale nga neni 

366 paragrafi 1 të KPRK-s dhe neni 356 paragrafi 1 të KPRK-së, meqë i njëjti ka  shkaktuar 

vjedhje pylli edhe pse e kanë ditur se një veprim i tillë ka qenë në kundërshtim me ligjin për 

veprat penale kundër mjedisit, andaj edhe i njëjti e ka shpallur fajtor dhe dënuar si në dispozitiv 

të këtij aktgjykimi. 

Me rastin e përcaktimit për llojin dhe lartësinë e dënimit në kuptim të nenit 69 dhe 70 ka pasur 

parasysh rrethanat lehtësuese edhe atë se i pandehuri e kanë pranuar fajësinë, është penduar 

sinqerisht për veprimet e pamatura, se seriozisht ka premtuar se në të ardhmen do të kujdeset 

maksimalisht që mos të bien ndesh me ligjin, rrethana këto të cilat ashtu të sublimuara sipas 

vlerësimit të gjykatës përbëjnë rrethana veçanërisht lehtësuese. Gjykata si rrethanë rënduese 

mori shkallën e përgjegjësisë penale dhe rrezikshmërinë e veprës penale. Gjykata është e 

bindur se edhe ky dënim i kushtëzuar me burgim dhe dënimi me gjobë shpreh gjykim adekuat 

shoqëror për veprën penale lëndore, në mënyrë që edhe tek të pandehurit edhe tek qytetarët 

potencial të ngrisë moralin e tyre dhe forcoj detyrimin për të respektuar të mirat juridike të 

qytetarëve dhe të shoqërisë si tërësi të mbrojtura me të drejtën pozitive penale në pikëpamje të 

sigurisë juridike të integritetit trupor por edhe jetës së qytetarëve duke përfshirë edhe pasurinë 

e tyre dhe shoqërinë si tërësi. 

 

Po ashtu gjykata ka vendos që në kuptim të nenit 50 dhe 51 të KPRK-s nëse të pandehurit 

vërtetohet se gjatë afatit verifikues kryen vepër tjetër penale, ose zbulohet se para se me kryer 

veprën penale për të cilën është shpallur fajtor ka kryer vepër tjetër penale, dënimi me burgim i 

kushtëzuar do të revokohet nëse plotësohen kushtet ligjore, sipas nenit 54 të KPRK-s. 

 

Nga të cekurat e më lartë, është vendosur si në dispozitiv të këtij aktgjykimi. 

 

GJYKATA THEMELORE NË GJILAN  

DEGA NOVOBËRDË  

Departamenti i Përgjithshëm 

 P.10/2018 më dt.26 maj të vitit 2022 

 

Bashkëpunëtorja profesionale,                                      Gjyqtari i vetëm gjykues, 

              Shqipe Latifi                                            Ramiz Azizi     

  

 

Udhëzim për mjetin juridik: Kundër këtij aktgjykimi mund të paraqitet ankesë në Gjykatën e 

Apelit në Prishtinë – Departamenti i krimeve të rënda, në afat prej  pesëmbëdhjetë (15) ditëve 

nga dita e pranimit të të njëjtit.  

Ankesa në kopje të mjaftueshme dorëzohet përmes kësaj Gjykate.  

 


